
		এই পৃষ্ঠাটোৰ মুদ্ৰণ সংশোধন কৰা হৈছে

ৰতনীৰ বেজাৰ




 পাচ দিনৰ মূৰত গধুলি ধনবৰৰ মৃত্যুৰ বাতৰি ধনশিৰী—মুখত
ওলালগৈ। এই বাতৰি ৰতনীৰ বুকুত শেল সোমোৱাদি সোমাল। 
সেই দিনা ৰাতি ৰতনীয়ে শোৱা পাটীত চটফটাই থাকি, তিনি পৰ
মান ৰাতি যোৱাত উঠি ঘৰৰ পৰ বাহিৰলৈ ওলাই গৈ চোতালৰ
আগৰ বৰ-গছ এজোপাৰ তলত বহি এইদৰে বিনাই কান্দিছিল। 
কৃষ্ণপক্ষ। নৱমী তিথি। খীণ জোনে আকাশত খীণ পোহৰ দিছিল। 
জোনটোৰ অলপ আঁতৰতে অকলশৰীয়াকৈ জ্বলি থকা তৰা এটি। 
আছিল। সেই তৰাটিলৈকে চাই ৰতনীয়ে এইদৰে বিনাইছিল। 




পুৰি গল বৃন্দাবন,

উৰি গল ছাই,

  হে উৰি গল ছাই!

ৰতনী ধনাই আৰু

এই পৃথিবীত নাই,

  হে এই পৃথিবীত নাই!!

বুজিও মই নুবুজিলোঁ

কুটুমৰে চিত,

  হে কুটুমৰে চিত। 

ৰাখিও মই নাৰাখিলোঁ। 

দুখীয়াৰ বিত,

  হে দুখীয়াৰ বিত॥

		 এই পৃষ্ঠাটো শেষবাৰৰ কাৰণে ২৫ ডিচেম্বৰ ২০২১ তাৰিখে ১৭:৫৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

